
				આ પાનાનું પ્રુફરીડિંગ થઈ ગયું છે
૧૧૦
રાષ્ટ્રિકા
 







સાદો, સીધો, સૂધો, સંયમી રે,

સજ્જન, સાચાબોલો, શૂર જો :

તું આંબો દેતો ગુર્જરવને રે

બહુ વેલાને આશ્રય નૂર જો :
વીરા ! ક્યાં જડશે તુજ જોડલી રે !   ૭


દિનભરનું કીધું ઘડી એકમાં રે,

ઘડીનું કીધું પળમાં કામ જો :

શતગુણ કાળ શ્રમે તેં જોગવ્યો રે,

વીરા ! લે અવિચળ વિશ્રામ જો !
પ્રભુ સોડે સૌ થાક ઉતારજે રે !   ૮


દિનદિન નવલ ઉષા ઊતરે અહીં રે,

દિનદિઅન રજની તિમિરે છાય જો;

વીરા ! મનની સૌ મનમાં રહી રે,

અધૂરાં ઓછાંનું જગ થાય જો !
જળતી પૃથ્વીનાં શાં ઠારવાં રે ?  ૯


પ્રિય ! હું જેની જોતો વાટડી રે,

તેને ઝડપી લીધું તેં જ જો !

શું ઓછપ આવી મુજ ભક્તિમાં રે,

કે વીસરે પ્રભુજી મુજને જ જો ?
વીરા ! પ્રભુજીને સંભરાવજે રે !  ૧૦

